
Xalqın müdrik qərarı

26 il öncə Azərbaycanın 
dövlətçilik tarixi böyük bir faciəni 
adladı. Səriştəsiz rəhbərliyin səhvləri 
ucbatından ölkə çox ağır bir vəziyyətə 
düşmüşdü. Siyasi çəkişmələr, yanlış 
ideoloji seçim, xarici düşmənlərin 
aramsız dağıdıcı fəaliyyəti 
Azərbaycanı məhv olmaq həddinə 
gətirmişdi. Xalq o anda öz düzgün 
qərarını verib Heydər Əliyevi yenidən 
hakimiyyətə dəvət etdi. Həmin 
məqamı Prezident İlham Əliyev çox 
gözəl ifadə edib: “Azərbaycan öz 
inkişaf yolunu Heydər Əliyevin si-
masında görürdü və müraciət edərək, 
onu dəvət etdi. Heydər Əliyevin o 
vaxt 70 yaşı var idi, ömrünün böyük 
hissəsi geridə qalmışdı. Ancaq xalq 
sevgisi, xalqa olan məhəbbət və 
böyük məsuliyyət hissi onu bu dəvəti 
qəbul etməyə sövq etdi. Beləliklə, 
müstəqil Azərbaycanın müstəqil 
həyatı başladı”. Bəli, XX əsrin 90-cı 
illərində müstəqil Azərbaycanın 
müstəqil həyatı Heydər Əliyevin 
yenidən rəhbər dəvət edilməsi ilə 
başladı!

“Qurtuluş” sözü Azərbaycan üçün 
geniş məna çalarlarına malikdir. Ulu 
öndər Vətəni səriştəsiz siyasətçilərin 
əlindən qurtardı. Bu, çox önəmli 
idi. Həmin mərhələdə əksəriyyətdə 

belə bir illüziya var idi ki, təntənəli 
şüarlar və çağırışlarla müstəqil dövlət 
qurmaq olar. Sovet məkanında bu 
cür düşünənlər az deyildi. Onlar 
mücərrəd milliyyətçiliklə absurd 
liberalizm arasında vurnuxurdu-
lar. Konkret tarixi şərtlər daxilində 
müstəqil dövlət qurmağın real və 
praktiki xəttini bilən çox az idi.

Siyasi liderin dövlət quru-
culuğu təcrübəsi olmadıqda isə 
vəziyyət, ümumiyyətlə, dövlətçiliyin 
itirilməsi həddinə kimi pisləşə 
bilir. Deməli, o vaxt əsas məsələ 
cəmiyyəti naşı siyasətçilərin, şüar-
çıların, populistlərin və qeyri-real 
düşünənlərin əlindən xilas etməkdən 
ibarət olmalı idi.

Ulu öndər Heydər Əliyev hər 
şeydən əvvəl bunu həyata keçirdi. 
Tədricən, qanuni əsasla dövlətə 
rəhbərliyi ələ alaraq, xalqın 
gələcəyini xilas etdi. Bu qurtuluşun 
tarixi əhəmiyyəti çox qiymətlidir. 
Cəmiyyət tədricən psixoloji şokdan 
çıxmağa başladı. Heydər Əliyev 
ağıllı, təmkinli və dəqiq hesab-
lanmış addımları ilə xalqa ümid 
verdi. Göstərdi ki, Azərbaycan xalqı 
qüdrətlidir, özünə inanmalıdır. Əgər 
belə olsa, mütləq müstəqil dövlət 
quruculuğunu böyük uğurla başa 
çatdıracaq. Bu, qurtuluşun başqa bir 
vacib məqamıdır.

Xalqın psixologiyasında 
məğlubiyyət üstünlük təşkil edirsə, 
onun sistemli və davamlı olaraq han-
sısa xətti həyata keçirməsi imkansız-
dır. Belə cəmiyyət daha çox kütləni 
xatırladır və onu kənardan idarə 
etmək asandır. Məhz ümummilli lider 
Heydər Əliyev cəmiyyətin psixologi-
yasında olan bu tənəzzülün qarşısını 
alıb qısa müddətdə ona qalib psixolo-
giyasını aşıladı. Buradan Qurtuluşun 
çox önəmli digər özəlliyinə keçid 
vardır.

Heydər Əliyev öz praktiki 
fəaliyyəti və nümunəsi ilə ölkəni xilas 
etməyin konkret yolunu göstərdi. 

Bu, ulu öndərin siyasi qətiyyətində, 
möhkəm iradəsində, verdiyi sözlərə 
dəqiq əməl etməsində, dəqiq işlənmiş 
kurs əsasında islahatlar aparmasında, 
səmərəli daxili və xarici siyasət kursu, 
dövrün tələblərinə uyğun milli ma-
raqlara xidmət edən enerji siyasətini 
işləyib hazırlamasında və ölkənin 
ərazi bütövlüyünü bərpa etmənin 
yolunu tapmasında təsdiqləndi.

Dünyanın güclü siyasi-hərbi 
dairələrinin sui-qəsd və dövlət 
çevrilişi planlarının qarşısını alan 
Heydər Əliyev neft müqavilələrinin 
həyata keçməsi üçün geniş imkanlar 
yaratdı. Şübhə yoxdur ki, ulu öndərin 

bu qətiyyəti olmasa idi, indi Cənubi 
Qafqazın geosiyasi mənzərəsində 
qaranlıq məqamlar daha çox olardı. 
Bu baxımdan 1993-2000-ci illər 
Azərbaycanın dövlət olaraq bir sıra 
təhlükələrdən böyük mənada tam qur-
tuluşu mərhələsidir. Tarixi baxımdan 
bu faktorun Qurtuluşun çox mühüm 
bir aspektini əks etdirdiyini qəbul 
etmək gərəkdir.

Qurtuluşdan tərəqqiyə 
sürətli keçid

Heydər Əliyev siyasi fəaliyyəti, 
diplomatik istedadı, əzmi ilə 
bütövlükdə müasir Azərbaycan 

dövlətçiliyini perspektivli bir xəttə çı-
xardı. Ulu öndər postsovet məkanında 
yeganə lider oldu ki, müstəqil dövlət 
quruculuğunu bütün istiqamətlərdə 
müasir tələblər səviyyəsinə yüksəltdi. 
Bununla ümummilli lider milli dövlət 
quruculuğu kursunu köhnəlikdən, 
əsası olmayan populizmdən xilas 
etdi. Heydər Əliyev göstərdi ki, güclü 
dövlət qurmaq real qurtuluş yoludur. 
Demokratiya ancaq güclü dövlətin 
olduğu, qanunların aliliyinin təmin 
edildiyi yerdə mövcud ola bilər. Və 
bu tezisi konkret siyasi fəaliyyəti ilə 
tam sübut etdi.

Təcrübə göstərir ki, lider nümunə 
ola bilmədikdə dövlət zəifləyir, 
cəmiyyət inkişaf istiqamətini 
itirir. Heydər Əliyev isə harada 
olmağından asılı olmayaraq, bir 
qəhrəmanlıq, yüksək zəka sa-
hibi olmaq və dövlətçiliyə tam 
sadiq qalmaq nümunəsi idi. Ulu 
öndər Azərbaycanda vətəndaşlarla 
görüşündə də, BMT-nin yüksək 
tribunasından çıxışında da əsl xilaskar 
kimi davranırdı. BMT-də 1994-cü 
və 1995-ci illərdə etdiyi möhtəşəm 
çıxışında dünyaya göstərdi ki, 
Azərbaycan təhlükələrdən qurtulub və 
demokratik, sivil və müstəqil dövlət 
kimi beynəlxalq miqyasda sülhün, 

barışın və əməkdaşlığın inkişafına 
ciddi töhfələr verməyə hazırdır. 
Bununla ulu öndər dövlətin imicini 
düşmənlərin bədxah planlarından 
qurtardı. Və Azərbaycanın sonrakı 
tərəqqisi üçün lazım olan beynəlxalq 
mühiti formalaşdırdı.

1993-cü il iyunun  15-də 
Azərbaycanın müstəqil 
dövlətçiliyinin çox böyük bir 
təhlükədən qurtulmaq prosesi baş-
landı. Biz, Azərbaycanın müdafiə 
qüdrətinin sistemli və davamlı olaraq 
artırılması xəttini nəzərdə tuturuq. 
Heydər Əliyev öncə ordunu intizam-
sızlıqdan qurtardı. Nizami ordu ol-
masa, ərazinin bütövlüyünün bərpası 
mümkün olmaz. Ulu öndər yüksək 
səviyyəli hərbi kadr hazırlığına 
böyük diqqət yetirdi. Qısa müddətdə 
Azərbaycan ordusu sovetlərdən qal-
mış çoxlu sayda qüsurlardan qurtuldu. 
Yeni və modern ordu quruculuğu 
geniş vüsət aldı.

Təcrübə göstərir ki, Heydər 
Əliyevin müəyyən etdiyi ordu quru-
culuğu kursu çox perspektivlidir. İndi 
Azərbaycan ordusu Cənubi Qafqazda 
ən güclü ordudur. Və bu proses da-
vam edir. Prezident İlham Əliyev ulu 
öndərin ordu quruculuğu siyasətini 
çox böyük uğurla inkişaf etdirir. 
Azərbaycan ordusu istənilən an işğal 
altındakı torpaqları düşmənlərdən 

təmizləyə bilər. Əlbəttə, ordu quru-
culuğunun qeyri-müəyyənlikdən, 
səriştəsiz rəhbərlikdən xilas olması 
ciddi tarixi hadisədir.

Azərbaycanın qurtuluşu üçün 
olduqca böyük əhəmiyyəti olan başqa 
bir hadisə ulu öndərin siyasi varis-
liyi təmin etməsi oldu. Bu məqam 
siyasi olaraq ölkənin əsl qurtuluşu 
idi. Çünki müstəqil dövlət quruculu-
ğunun tam başa çatması üçün siyasi 
varislik təmin edilməlidir. Dünyanın 
tanınmış ekspertləri bu məqamı 
ayrıca vurğulayırlar. Onlar hesab 
edirlər ki, istənilən bir ölkədə siyasi 
kursda davamlılıq, sistemlilik və 
dəqiqlik olmasa, uğurlu müstəqil və 

milli dövlət qurmaq mümkün olmaz. 
Bu səbəbdən İlham Əliyevin siyasi 
varis kimi yetişdirilməsi Azərbaycan 
dövlətçiliyinin başlıca qurtuluş 
məqamlarından biri kimi qəbul 
edilməlidir.

Prezident İlham Əliyev fəaliyyəti 
ilə sübut edir ki, Azərbaycanda dövlət 
quruculuğu əmin əllərdədir. Hazırda 
Azərbaycan liderliyini daha da inkişaf 
etdirərək, təsir dairəsini genişləndirir. 
Həyata keçirilən müxtəlif sosial, iqti-
sadi, siyasi, enerji, nəqliyyat, logistika 
və s. üzrə layihələr müstəqil dövlət 
quruculuğu prosesinin keyfiyyətcə 
yeni səviyyəyə yüksəldiyini sübut 
etməkdədir.

Azərbaycan xalqı üçün Qurtulu-
şun tarixi əhəmiyyəti əvəzedilməzdir. 
Qədirbilən xalqımız müstəqil 
dövlətçilik naminə 15 iyun – Milli 
Qurtuluş Gününü həmişə böyük ruh 
yüksəkliyi ilə qeyd edəcək. Əlbəttə, 
bu yol sonsuzdur. Nə qədər vaxt ötsə 
də, hər bir Azərbaycan vətəndaşı qan-
lı-qadalı həmin illəri xatırlayacaq. O 
zaman Azərbaycan siyasi səhnəsində 
Heydər Əliyev Günəşi parlamasaydı, 
indi biz müstəqil dövlətin vətəndaşı 
kimi bu fikirləri yaza bilməzdik. 
Qurtuluş Günü hər bir vətəndaşın 
qurtuluşu günüdür!

Dövlətin və cəmiyyətin Qurtuluşu: 
Ulu öndər tarixi xilaskar kimi

Ermənistan reallığı dərk etsə, 
bölgəmizdə sülh təmin olunacaq 

“Təəccüblüdür, Ermənistan müdafiə naziri-
nin Azərbaycanlı hərbi qulluqçuları məhv etmək 
əmri və snayperləri təltif etməsi sülh şəraitinin 
yaradılmasına nə dərəcədə uyğun gəlir?! 
Xatırladırıq ki, ölkəmiz Ermənistan–Azərbaycan 
münaqişəsinin tezliklə həll edilməsində və 
təbii ki, danışıqların irəlilədilməsində maraqlı 
tərəfdir. Vurğulayırıq ki, danışıqların ən mü-
hüm məqsədlərindən biri Ermənistan silahlı 
qüvvələrinin Azərbaycanın işğal edilmiş 

ərazilərindən çıxardılmasıdır. Ermənistan silahlı 
qüvvələri Azərbaycan torpaqlarında qanunsuz 
mövcudluğunu saxlayacağı təqdirdə, danışıqla-
rın başqa vacib hissəsi ola bilməz. Nə qədər tez 
Ermənistan bu reallığı dərk etsə, bir o qədər tez 
bölgəmizdə dayanıqlı sülh,  inkişaf və rifah təmin 
olunacaq”.

 “Xalq qəzeti”

Dövlət Statistika 
Komitəsindən aldığımız 
məlumatda bildirilir ki, 
sənaye məhsulunun 69,9 faizi 
mədənçıxarma sektorunda, 
25,1 faizi emal sektorunda, 4,3 
faizi elektrik enerjisi, qaz və 
buxar istehsalı, bölüşdürülməsi 
və təchizatı sektorunda, 0,7 fa-
izi isə su təchizatı, tullantıların 
təmizlənməsi və emalı sekto-
runda istehsal olunmuşdur.

Mədənçıxarma sektorunda 
neft hasilatı 2,9 faiz azalmış, 
əmtəəlik qaz hasilatı isə 40,4 
faiz artmışdır.

Emal sektorunda ağa-
cın emalı və ağacdan 

məmulatların istehsalı 92,8 
faiz, avtomobil, qoşqu və 
yarımqoşquların istehsalı 
63,9 faiz, içkilərin istehsalı 
59,8 faiz, toxuculuq sənayesi 
məhsullarının istehsalı 47,4 
faiz, maşın və avadanlıqların 
quraşdırılması və təmiri işləri 
46,7 faiz, mebel istehsalı 
45,8 faiz, rezin və plastik 
kütlə məmulatlarının, ka-
ğız və karton istehsalının 
hər biri 32,8 faiz, kimya 
sənayesi məhsullarının 
istehsalı 30,4 faiz, hazır 
metal məmulatlarının istehsalı 
21,1 faiz, qida məhsullarının 
istehsalı 20,5 faiz, poliqrafiya 

məhsullarının istehsalı 19,5 
faiz, əczaçılıq məhsullarının 
istehsalı 16,8 faiz, maşın və 
avadanlıqların istehsalı 15,8 
faiz artmış, geyim istehsa-
lı 0,1 faiz, sair nəqliyyat 
vasitələrinin istehsalı 1,8 faiz, 
elektrik avadanlıqlarının isteh-
salı 7,9 faiz azalmışdır.

Elektrik enerjisi, 
qaz və buxar istehsalı, 
bölüşdürülməsi və təchizatı 
sektorunda istehsalın həcmi 
0,4 faiz, su təchizatı, tullan-
tıların təmizlənməsi və emalı 
sektorunda isə 8 faiz artmışdır.

Samirə ƏLIYEVA, 
“Xalq qəzeti”

“Şərq” İstehsalat Birliyinin baş direktoru 
İlqar Nəzərov qonaqları salamlayaraq onlara 
müəssisə ilə bağlı məlumat verdi və məzunların 
çalışdıqları sex və sahələrlə tanış etdi.

Görüşdə bildirildi ki, respublikanın müdafiə 
sənayesi kompleksinin yüksək ixtisaslı kadrlara 
olan tələbatının ödənilməsi məqsədilə 2011-ci 
ildə Nazirlər Kabinetinin qərarı ilə Azərbaycan 
Texniki Universitetində xüsusi texnika və texno-
logiya fakültəsi və müvafiq kafedralar yaradı-
lıb. Müdafiə Sənayesi Nazirliyinin təşəbbüsü 
ilə yaradılan fakültədən hazırki dövrə qədər 
275 tələbə məzun olub. Məzunlardan böyük 
əksəriyyəti Müdafiə Sənayesi Nazirliyinin 
müəssisələrində işlə təmin olunub və onla-
rın hər birinə nazirlik tərəfindən böyük diqqət 
ayrılıb. 

Birliyin baş direktoru İlqar Nəzərov 
fakültənin məzunlarından 58 nəfərin “İqlim” Elmi 

İstehsalat Müəssisəsində işə götürüldüyünü 
bildirdi. O, məzunların hazırlıq səviyyəsindən 
və özlərini bir kadr kimi doğrultmaları üçün 
göstərdikləri əzmdən razı qalındığını ifadə 
etdi. Qeyd etdi ki, bu işçilərin böyük əksəriyyəti 
az müddətdə özlərini doğruldaraq tutduqları 
vəzifələrdə irəliləyiblər.

Professor Xalıq Yahudov universitetin 
məzunlarına göstərilən qayğı və diqqətə görə 
müdafiə sənayesi nazirinin müavini Yəhya 
Musayevə və müəssisənin rəhbərliyinə 
təşəkkürünü bildirdi.

Görüşdə xüsusi texnika və texnologiya 
fakültəsində fəaliyyət göstərən elmi-tədqiqat 
laboratoriyasının və Azərbaycan Respublikası-
nın Milli Qəhrəmanı Çingiz Qurbanov adına ixti-
raçılar klubunun nazirliyin “İqlim” Elmi İstehsalat 
Müəssisəsinin texniki problemlərinin həllində 
yaxından iştirakı tövsiyə olundu.

Tibb müəssisələrinin ak-
reditasiyası əhaliyə göstərilən 
tibbi xidmətin keyfiyyətinin, tibb 
müəssisələrinin fəaliyyətinin 
hüquqi tələblərə uyğunluğu-
nun müəyyən edilməsi üçün 
aparılacaq. Eyni zamanda, bu 
yolla əhalinin yüksək keyfiyyətli 
xidmət göstərən tibb müəssisəsi 
tərəfindən müayinə və müalicə 
olunması üçün seçim hüququ 

təmin ediləcək.
Tibb müəssisələrinin akkre-

ditasiyası qaydasını müvafiq icra 
hakimiyyəti orqanının müəyyən 
etdiyi orqan (qurum) təsdiq edir.

Tibb müəssisələrinin 
 akreditasiyasını müvafiq icra 
hakimiyyəti orqanının müəyyən 
etidiyi orqan (qurum) həyata 
keçirir. Tibb müəssisələrinin 
 akreditasiyasına görə “Dövlət 
rüsumu haqqında” qanunla 
müəyyən edilmiş məbləğdə 
rüsum tutulur.

Dəyişiklik səsverməyə 
çıxarılaraq ikinci oxunuşda qəbul 
edilib.

Dövlət Təhlükəsizliyi Xidmətinin 
İctimai əlaqələr şöbəsinin məlumatı

Müəyyən edilmişdir ki, Polad Aslanov xarici xüsusi xidmət 
orqanlarının əməkdaşları ilə respublikadan kənarda məxfi 
görüşlər keçirmiş, aldığı pul vəsaitinə dair qəbzləri imzalayıb 
müntəzəm pul vəsaitləri ödənilməsi şərti ilə maddi maraq 
müqabilində məxfi əməkdaşlığa cəlb edilmişdir. O, xarici 
xüsusi xidmət orqanlarının əməkdaşlarından aldığı tapşırıqlar 
əsasında Azərbaycan Respublikasının dövlət təhlükəsizliyi 
və müdafiə qabiliyyəti zərərinə olaraq istifadə etmək üçün 
topladığı məlumatları həmin orqanlara ötürmüş, onların tapşı-
rığı ilə mətbuatda, sosial şəbəkələrdə dövlət əleyhinə, hüquq 
mühafizə orqanlarının qanuni fəaliyyətini nüfuzdan salmağa 
yönəlmiş yazılar yayımlaması razılaşdırılmışdır. 

Polad Aslanov adları istintaq sirri kimi hazırda açıqlanma-
yan jurnalistləri gələcək əməkdaşlıq imkanları üzrə xarici ölkə 
ərazisində həmin xüsusi xidmət orqanı əməkdaşları ilə tanış 
etmişdir.

İstintaq zamanı Polad Aslanovun Azərbaycan Respublika-
sının dövlət təhlükəsizliyi maraqlarına zidd olaraq xarici xüsusi 
xidmət orqanı nümayəndələri ilə əməkdaşlığına dair çoxsay-
lı materiallar əldə edilmiş, Polad Aslanov törətdiyi cinayət 
əməlləri barədə ətraflı məlumatlar vermişdir.

Polad Aslanov Azərbaycan Respublikası Cinayət 
Məcəlləsinin 274-cü (dövlətə xəyanət) maddəsi ilə 
məsuliyyətə cəlb edilmişdir. 

Hazırda istintaq-əməliyyat tədbirləri davam etdirilir.

 “Xalq qəzeti”

Dövlət Təhlükəsizliyi Xidmətində 
aparılan istintaq-əməliyyat 
tədbirləri nəticəsində 1989-cu 

il təvəllüdlü, Azərbaycan Respublika-
sının vətəndaşı, “xeberman.com” və 
“press-az.com” informasiya saytları-
nın təsisçisi və baş redaktoru Aslanov 
Polad İsrayıl oğlu dövlətə xəyanət 
cinayət əməllərinə görə şübhəli şəxs 
qismində saxlanılmışdır.

1993-cü il iyunun 15-də Azərbaycan dövlətçiliyi üçün əvəzsiz əhəmiyyəti 
olan hadisə baş verdi. Ulu öndər Heydər Əliyev xalqın təkidi ilə 
yenidən hakimiyyətə gəldi. Əslində, cəmiyyətin həmin dövrdə bu seçi-

mi etməsi asan deyildi. Çünki geosiyasi vəziyyət o dərəcədə qarışıq və qeyri-müəyyən idi 
ki, düzgün istiqamət götürmək çox çətin məsələyə çevrilmişdi. Bundan başqa, o dövrdə 
səriştəsiz rəhbərlik ölkənin vəziyyətini daha da ağırlaşdırmışdı. Ermənistanın havadarları-
nın böyük dəstəyi ilə Azərbaycan torpaqlarını işğal etməsi ölkənin varlığını risklərə atırdı. 
Bu kimi tendensiyaların qarşısını ancaq böyük siyasi iradə və idarəçilik təcrübəsi olan, 
xalq və dövlət qarşısında məsuliyyətini tam hiss edən vətənpərvər lider ala bilərdi. Tarix 
belə bir şəxsiyyəti Azərbaycan xalqına qismət etmişdi. O, ulu öndər Heydər Əliyev idi! 
Ümummilli liderin hakimiyyətə yenidən gəlişi sözün bütün mənalarında dövlətin, millətin, 
milyonlarla azərbaycanlının həyatının xilası oldu. Milli Qurtuluş Gününə bu məqamların 
işığında daha geniş nəzər salmağı zəruri hesab edirik.

Universitetin professor-
müəllim heyəti ilə görüş

Müdafiə Sənayesi Nazirliyi “Şərq” İstehsalat Birliyinin “İqlim” Elmi 
İstehsalat Müəssisəsində Azərbaycan Texniki Universitetinin rektor 

əvəzi, professor Xalıq Yahudov və universitetin professor-müəllim heyəti ilə 
nazirliyin müəssisələrində çalışan xüsusi texnika və texnologiya fakültəsinin 
məzunlarının görüşü keçirilmişdir.

Tibb müəssisələri 5 ildən bir 
akkreditasiyadan keçiriləcək

Azərbaycanda tibb 
müəssisələrinin 5 ildən bir akk-
reditasiyadan keçiriməsi iə bağlı 

“Əhalinin sağlamlığının qorunması 
haqqında” qanuna əlavələr təklif edilir.
Milli Məclisin növbədənkənar plenar 
iclasında müzakirəyə çıxarılan əlavəyə 
əsasən, akkreditasiyadan keçən tibb 
müəssisələrinə şəhadətnamə veriləcək.

Azərbaycan XİN Mətbuat xidməti 
idarəsinin yaydığı şərhində 
bildirilir ki, Ermənistan Xa-

rici İşlər Nazirliyinin sonuncu 
bəyanatında qeyd edilən “sülhə 
əlverişli mühitin yaradılması” üçün 
həmin bəyanata uyğun davranmaq 
lazımdır:

Cari ilin yanvar-may aylarında 19,6 milyard 
manatlıq sənaye məhsulu istehsal olunmuşdur

Sənaye müəssisələri və bu sahədə 
fəaliyyət göstərən fərdi sahibkarlar 
tərəfindən 2019-cu ilin yanvar-may 

aylarında 19,6 milyard manatlıq və ya  
2018-ci ilin müvafiq dövrü ilə müqayisədə  
2,2 faiz çox sənaye məhsulu istehsal 
edilmişdir. Sənayenin qeyri-neft sektorunda 
məhsul istehsalı 15 artmışdır.


